
Innleiing   

Sidan oppstart av nettverket i oktober 2023, har vi i gjennomført fem samlingar, fire digitale og ei 

fysisk. Det er pr i dag 31 Vestlandskommunar som er med i nettverket. Kvar av kommunane har frå tre 

til sju faste representantar i nettverket.   

Det er og etablert eit digitalt nettverk for representantane, der alle presentasjonar frå samlingane, 

relevante arrangement og anna informasjon blir delt med medlemmane. Det digitale nettverket har 

og ein chatte-funksjon slik at deltakarane i nettverket kan dele tips, erfaringar, og stille spørsmål til 

kvarandre.   

Sentrale tema på nettverkssamlingane i år var:  

• Systematikk og planlegging i det valdsforebyggjande arbeidet   

• Statlege krav og forventingar til det valdsforebyggjande arbeidet  

• Kommunanes handlingsplanar mot vald i nære relasjonar og førebyggjande plan  

• Viktigheita av planlegging og systematisk opplæringsarbeid for å bidra til at færre barn 
utsettast for vald og overgrep, og at dei som blir utsett får nyttig hjelp når dei treng det  

• Relevante tiltak for å førebyggje, handtere og hjelpe   

• Dei digitale ressursane Jeg vet, Snakke med barn, Trygg til handling  

 

Bakgrunn og formål 

Oppstart hausten i 2023. Invitasjonsbrev til kommunane  

invitasjon-til-nettverk-for-forebygge-vold-og-seksuelle-overgrep-mot-barn-og-unge_.pdf  

 

I brevet kan de lese meir om bakgrunn og formål med nettverket. Vi gjennomførte to informasjons- 

og innspelsmøter den 25. og 27. oktober 2023, for å sikre at det vi ynskte å invitere kommunane til 

trefte godt i forhold til dei behova kommunane har. Vi håpa og at møta ville bidra til at deltakinga i 

nettverket var godt forankra i kommuneleiinga, og at dei som vart peika ut til å vere kommunen sine 

representantar i nettverket hadde eit mandat og handlingsrom til å bidra inn i planlegging av 

opplæringsaktivitetar, planlegging og anna strategisk arbeid knytt til det valds og 

overgrepsførebyggjande arbeidet i sin kommune.   

Programmet for den første digitale nettverkssamlinga som vart gjennomført den 06.12.2023:  

program-for-nettverkssamling-6.-desember-2023---oppdatert-04.12.2023.pdf  

https://www.statsforvalteren.no/contentassets/6861625ec19d450db7dfcfe92ea64652/invitasjon-til-nettverk-for-forebygge-vold-og-seksuelle-overgrep-mot-barn-og-unge_.pdf
https://www.statsforvalteren.no/contentassets/f7e80ed34b8f41a4aec82e8ee4783aeb/program-for-nettverkssamling-6.-desember-2023---oppdatert-04.12.2023.pdf

Etter innspel frå deltakarane har vi også hatt merksemd  på minoritetsperspektivet i arbeidet med 

vald og overgrep, og at færre barn skal utøve vald og seksuelle overgrep mot jamaldrande, og at barn 

som utøver vald og seksuelle overgrep skal få hjelp og støtte - nyttig hjelp til rett tid.  

Bakgrunn for nettverket  

Alle tilsette  i kommunale tenester som møter barn og unge skal ha kunnskap og kompetanse til å 

fange opp signal på at barn eller ungdom kan vere utsett for vald eller overgrep. Dei tilsette skal og ha 

kunnskap og vere trygge nok til å snakke med barnet om det dei ser, og kva dei er uroa for. Videre skal 

dei tilsette vete korleis dei skal handtere slik informasjon, korleis dei skal ivareta barnet, og kven i 

kommunen dei skal kontakte om dei mistenkjer at barnet har blitt eller blir utsett for vald eller 

overgrep, og korleis dei skal reagere om dei har grunn til å tru at eit barn kan bli utsett for vald eller 

overgrep.   

Det er kommunen sitt ansvar å sørge for at alle tilsette som møter barn og unge har denne 

kompetansen, les Nasjonal faglig retningslinje for kommunens ansvar for tidlig oppdagelse av utsatte 

barn og unge Tidlig oppdagelse av utsatte barn og unge - Helsedirektoratet  

Bakgrunnen for at Statsforvaltaren og kompetansemiljøa ynskjer å samarbeide om et tilbod til 

kommunane på dette feltet, er våre mangeårige erfaringar med oppdrag knytt til å gjere kjent og tilby 

opplæring i dei digitale verktøya: Jeg vet og snakkemedbarn.no – Øv deg på samtaler med barn og 

unge. Tidlegare forsøk på å etablere nettverk for dei som har deltatt i opplæringa. Barnevernreform 

/oppvekstreform. Endringane i de 14 velferdslovene knytt til samhandlingsregelverket, nytt lovkrav 

om førebyggande plan bvl. § 15-1. Kartlegging gjennomført i Vestland i november 2021 om status i 

det valdsførebyggjande arbeidet, les meir om resultatet frå kartlegginga her: Fleire kommunar må bli 

betre på å førebygge vald og overgrep mot barn og unge . Vi har også mottatt ei rekke henvendelsar 

frå kommunar som ynskjer opplæring og implementeringsstøtte og felles arena for rådgjeving.   

 

https://www.helsedirektoratet.no/retningslinjer/tidlig-oppdagelse-av-utsatte-barn-og-unge
https://www.jegvet.no/
https://www.snakkemedbarn.no/
https://www.snakkemedbarn.no/
https://www.statsforvalteren.no/nn/vestland/barn-og-foreldre/barnevernsreforma/fleire-kommunar-ma-bli-betre-pa-a-forebygge-vald-og-overgrep-mot-barn-og-unge/
https://www.statsforvalteren.no/nn/vestland/barn-og-foreldre/barnevernsreforma/fleire-kommunar-ma-bli-betre-pa-a-forebygge-vald-og-overgrep-mot-barn-og-unge/

Samarbeid om drift av nettverket  

  

  

  

Styringsgruppe  

Vi har hatt eit effektivt og godt samarbeid mellom samarbeidsinstansane og kommunane.   

Dette har vi organisert i ei styringsgruppe som har hatt digitale møte før alle samlingar og ved å 

etablere et samarbeidsforum på Teams, supplert med litt e-poster om ting haster.   

Styringsgruppa vart etablert på første samling i desember 2023, med fem hovudrepresentantar og 

fem vara frå kommunane. Både kommunalsjefnivået og kommunane sine representantar i nettverket 

er i styringsgruppa, i tillegg til dei som representerer dei ulike kompetansemiljøa og Statsforvaltaren i 

nettverket (sjå punkt over).  

    



4 
 

Styringsgruppa oppsummerte første året med drift i nettverket på denne måten:  

  

Samlingane  

Kommunane har tatt stort ansvar for innhaldet på samlingane  

Vi har i form av Forms-skjema og moglegheit til å gje tilbakemeldingar og innspel i kommentarfelt og 

plenum på samlingane har vi fått inn mange innspel, tilbakemeldingar og evalueringar etter alle 

samlingane. Deltakarane på samlingane har vist et stort engasjement, og vi har oppnådd et klima der 

det er lave skuldrar og lett å komme med synspunkt, spørsmål, forslag og å dele erfaringar. Både det 

som er vanskeleg og det vi er stolte av og har lyst til å dele med fleire.   

 

I 2024 har vi gjennomført følgande samlingar:  

• Første samling: 15.- 16. februar (fysisk)  

• Andre samling: 10. april (Teams)  

• Tredje samling: 1. oktober (Teams)  

• Fjerde samling 27. november på (Teams)  

Program for alle samlingane finn du som vedlegg til denne rapporten, der vil du kunne sjå meir om 

kva tema, og kven som har vore bidragsytarar på programmet på samlingane.   

Alle samlingane er evaluert av deltakarane, tilbakemeldingane har jamt over vore gode. Mange har 

gjeve utrykk for at samlingane har bidratt med nye perspektiv, inspirasjon og bevisstheit om kva som 

er viktig å tenkje på i det vald og overgrepsførebyggjande arbeidet. Mange har trekt fram betydinga 

av å ha ein arena der ein kan snakke med andre kommunar om korleis dei løyser oppgåvene, dele 

erfaringar, utfordringar og godt arbeid med kvarandre som særleg viktig.   

På alle samlingane har deltakarane svart på dette spørsmålet: «Formålet med denne samlinga var å 

gje dykk eit fagleg innhald, rom for erfaringsutveksling på tvers av kommunegrenser og inspirasjon til 

videre arbeid med førebygging av vald og overgrep i eigen kommune.  

I kor stor grad meiner du vi har lukkast med dette?» Ein stjerne tyder: i liten grad, seks stjerner tyder: i 

svært stor grad. Deltakarane sine gjennomsnittvurderingar har variert fra 4.94 til 5.43.   

  

Organisering av nettverket  

  

Økonomi  

I 2024 mottok Statsforvaltere 200 000,- over sin belastingsfullmat øyremerka til valdsførebyggjande 

arbeid og å bidra til å gjere barnekonvensjonen og dei digitale verktøya «Jeg vet» og «Snakke» kjent. 

Den fysiske samlinga over to dagar 15. – 16. februar, med 110 deltakarar kom på 275 612,- hele 

beløpet vart dekket av Statsforvaltaren.   

Økonomi i 2025 vart meir utfordrande. Tilskotet på 200 000,- som har komme til Statsforvalterne til 

valdsførebyggjande arbeid i kommunane vart i år fjerna frå belastningsfullmakta. Det vil sei at i 2025 

mottar vi ikkje øyremerka midlar til dette føremålet frå Bufdir.   

I november søkte vi i samarbeid med vertskommunen Kvinnherad om restskjønnsmidlar til ei fysisk 

samling i nettverket og til formidling av kunnskap frå utviklingsprosjektet Kompetanseløft - vald og 

overgrep . Søknaden vart innvilga med 300 000,- i restskjønnsmidlar til å arrangere fysisk samling og 

150 000,- formidling av kunnskap frå utviklingsprosjektet til andre kommunar.   

https://www.statsforvalteren.no/contentassets/8ddfe05a09994db0a4830ffdf8a3b4f2/prosjekt-10-kompetanseloft--vald-og-seksuelle-overgrep--kvinnherad-og-ullensvang-kommune.pdf
https://www.statsforvalteren.no/contentassets/8ddfe05a09994db0a4830ffdf8a3b4f2/prosjekt-10-kompetanseloft--vald-og-seksuelle-overgrep--kvinnherad-og-ullensvang-kommune.pdf

Sidan den fysiske samlinga vi hadde i februar 2024, har det komme fleire kommunar, og fleire 

deltakarar i nettverket og anslagsvis er vi no mellom 150 – 180 deltakarar i nettverket. Prisane på 

hotell har og auka. Vi har henta inn prisar på ei to dagar samling for 150 deltakarar frå fleire hotell og 

det beste tilbodet var frå Scandic Sunnfjord Hotel og Spa i Førde, tilbodet er då på 591 750 kr. Det vil 

sei at vi per i dag ikkje har dekning for alle utgiftene til dette arrangementet. Statsforvalter har ikkje 

endeleg oversikt over alle sine tildelingar endå, og håper å kunne dekke noko meir av utgiftene til 

arrangementet. På årsmøtet vart det drøfta litt ulike alternativ for korleis vi kunne løyse det 

økonomisk for at flest mogleg skal ha moglegheit til å delta. Vi undersøkte kommunane sitt syn på å 

betale en eigenandel eller sette tak på antall deltakarar per kommune. Det var litt ulike syn på dette, 

men vi landa på at den beste løysinga, dersom vi ikkje finn løysingar for å dekke utgiftene til 

arrangementet på annet vis, er å tilby to gratis plassar per kommune, og at dei kommunane som 

ynskjer å ha med fleire kan dekke ein eigenandel for desse.   

Den fysiske samlinga blir 21.-22. mai. Vi vil fram til det undersøkje kva moglegheiter som finnast for å 

dekke dei resterande utgiftene til arrangementet.   

 

Kommunikasjon om nettverket  

Les meir om nettverket og samlingane i nettartiklane som du finn på Statsforvalteren og RVTS Vest 

sine heimesider:   

invitasjon-til-nettverk-for-forebygge-vold-og-seksuelle-overgrep-mot-barn-og-unge_.pdf  

Første samling i nettverk for førebyggande arbeid mot vald og overgrep mot barn og unge | 

Statsforvaltaren i Vestland  

Nettverk for førebygging av vald og overgrep - Ressurssenter om vald, traumatisk stress og 

sjølvmordsførebygging  

Vi har også nytta Facebook til å gjere kommunane merksame på kommande samlingar i 

nettverket.           

  

Planar for 2025 

Årsmøtet vart gjennomført den 22. januar, på TEAMS.  

Vi hadde med oss over 50 deltakarar på årsmøtet. Mange kommunar var representert med 

kommunalsjef, dei var spesielt invitert til årsmøtet, med tanke på det overordna ansvaret dei har for 

det valdsforebyggjande arbeidet i kommunen og deira rolle som tilretteleggjar og premissleverandør 

for kommunen sine representantar i nettverket. Det er viktig for kommunane si moglegheit for å få 

utbytte av deltaking i nettverket, at forventingar, mandat og rammebetingelsane er avklart i den 

enkelte kommune og med den enkelte som er kommunen sin representant inn i nettverket. Det er 

noko vi har hatt merksemd mot i nettverket i 2024, og som vi vil fortsette å jobbe videre med i 2025, 

etter ønske frå fleire av deltakarane i nettverket.   

Val av representantar til Styringsgruppa skjedde på årsmøtet.   

https://www.statsforvalteren.no/contentassets/6861625ec19d450db7dfcfe92ea64652/invitasjon-til-nettverk-for-forebygge-vold-og-seksuelle-overgrep-mot-barn-og-unge_.pdf
https://www.statsforvalteren.no/nb/vestland/kurs-og-konferansar/2023/12/forste-samling-i-nettverk-for-forebyggande-arbeid-mot-vald-og-overgrep-mot-barn-og-unge/
https://www.statsforvalteren.no/nb/vestland/kurs-og-konferansar/2023/12/forste-samling-i-nettverk-for-forebyggande-arbeid-mot-vald-og-overgrep-mot-barn-og-unge/
https://rvtsvest.no/nettverk-for-forebygging-av-vald-og-overgrep/
https://rvtsvest.no/nettverk-for-forebygging-av-vald-og-overgrep/

Planlagde arrangement og samlingar i 2025 

 

Etablering av ressursgruppe 

Vi har mål om å etablere ei ressursgruppe knyt opp til nettverket i løpet av våren 2025. Vi sender ut 

invitasjon til Barnehus, Krisesentera, ATV, V27 og NOK- sentera og inviterer til eit informasjons- og 

etableringsmøte for ressursgruppa for nettverk for førebygging av vald og overgrep mot barn og 

unge.    

 

Vedlegg  

Programma for alle samlingane vi har gjennomført, ligg som vedlegg til denne rapporten nr. 1.-5.   

